
Wẽtup eꞌat pe mana Isapeu 6 ewaty raꞌyn imepytꞌa 
toineꞌen turan Tupana tipoꞌoro i raꞌyn saꞌawyꞌi wuat atipy 
kaipywiat suut hat Kapireu wẽtup tawa yi Karireia piat 
tawa Nasare kape. Miꞌi ti tuwemoherep piꞌã makuptia 
Maria kape. Miꞌi turan toikyꞌesat teꞌaito wo wẽtup ok 
ihainia Iuse e hap. Mekewat morekuat Tawi emiariru 
miariru. Mekewat Piꞌã makuptia set wyti Maria e.



Miꞌi hawyi Tupana emiit poꞌog toꞌe 
tope -Yt erekenꞌẽ teiꞌo Maria e 
katupono Tupana ti tuwehum 
kahato ewowi e. Pyno emepytꞌa 
hamuat wyti. Miꞌi emepyt wyti 
aru tuwemoherep ihainia. Miꞌi 
pe waku etum het Iesui ere. 
Miꞌi ti aru wakuat sese rakat 
topyhuꞌat Tupana ywaiti piat ieineꞌen 
hat Saꞌyru e.



Miꞌi ti aru Tupana tunug morekuatno 
aikotã saꞌawyꞌi wuat morekuat Tawi 
ewy. Miꞌi ti aru toineꞌen wuatꞌi eꞌat 
pe Iako saipepiaria porekuatno. 
Miꞌi ti aru heineꞌen 
morekuatnuat hap yt karãpe 
i aru ikahuro.



Miꞌi hawyi Maria apo e Tupana emiit 
pe -Aikotã aru pyno tuwemoherep 
uimepyt katupono yt uwe ihainia 
wywo i areineꞌen pykai e. Mio tã e 
pote atipy kaipywiat tiwesat 
-Taꞌi Tupana Paꞌãu 
wakuat wyti aru 
tuut ewowi hawyi 
Tupana esaika hap 
kaipyi ti aru 
imepytꞌa rakatno 
ereineꞌen. 



Miꞌi pote ti aru mekewat hirokat hit 
Wakuat sese rakat toineꞌen Tupana 
saꞌyru e. 



Miꞌi Mekewat eꞌat pe waku pe yne raꞌyn 
hawyi Maria toto raꞌyn meremo mekewat 
yityꞌok totiat wẽtup tawa Iuta kape teꞌapiꞌi 
Isapeu yat kape. Putꞌok e 
hawyi teke raꞌyn Sakaria 
yat pe hawyi -Waku 
teꞌapiꞌi Isapeu pe. 
Karãpe Isapeu tikuap 
taꞌyn waku e Maria 
tepiat hap. Miꞌi pote 
meremo imepyt 
tuwemokup 
iꞌymyẽpe.



Miꞌi hawyi Isapeu hawopy raꞌyn Tupana 
Paꞌãu esaika wo. Miꞌi hawyi Isapeu toꞌe 
tehay pirik wo -En wyti poꞌog Tupana 
mipoityro torannia 
haryporiaꞌin kai. Iꞌewyte 
emepyt wyti toineꞌen 
Tupana mipoityro 
kahato wy.



Miꞌi hawyi mesuwe ahenoi teran aipotypot ywãꞌĩ hap 
etiat. Pyno tawa Nasare pe 
wẽtup ok Iuse e hap het 
rakat tat teran teharyꞌi wo 
yt karãpiat i ihainia wywo 
ieineꞌen hat mana Maria 
e hap het rakat. 
Maꞌato miꞌi yt 
toꞌopytyk i te turan 
imepytꞌa rakatno toineꞌen 
maꞌato yt ihainia kaipyi i 
maꞌato Tupana Paꞌãu 
kaipyi imepytꞌa.



Miꞌi hawyi ikyꞌesat hat Iuse tikuap taꞌyn imepytꞌa Maria 
hap hawyi tuwanetup koꞌi koꞌi 
kahato -Uimaꞌat rasig Maria 
e. Wẽtup ok ihainia imepytꞌa 
nug hat pote yt naku i atat 
uheharyꞌi wo e. 
Katupono wuatꞌi 
wywuat ieineꞌen hat 
neꞌi Maria e 
tuwanetup hawe. 



Pyno waku atipoꞌoro mana Maria 
wẽtup hy kape migꞌi wo e Iuse 
tuwanetup hawe katupono 
waku rakat Iuse pote yt 
toikyꞌesat i miitꞌin tikuap 
imepytꞌa hap haype.



Maꞌato aikotã waku Maria poꞌoro wẽtup hy kapiat hap 
kape tuwanetup turan Tupana emiit atipy kaipywiat 
tuwemoherep taꞌyn Iuse muꞌetu miꞌi hawyi 
toꞌe Iuse pe. Miꞌi hawyi toꞌe Iuse muꞌetu
-Morekuat Tawi emiariru miariru e -Yt 
erekenꞌẽ teiꞌo etat Maria eharyꞌi wuat 
hamo. Katupono ti Tupana Paꞌãu 
Wakuat e.



Pyno meiũran ti aru mana Maria mepyt tumoherep 
ihainia hit wakuat sese rakat e. Miꞌi waku ehetꞌok Iesui 
are. Katupono miꞌi ti temiitꞌin 
ehakyeraꞌat iꞌatuminug 
saꞌag pywiat hamo.



Miꞌi hawyi Iuse tuwehymut raꞌyn hawyi tutunug naꞌyn 
Tupana potpoꞌoro piat tonapin hap ewy. Totat raꞌyn 
Maria teharyꞌi wo. Totat raꞌyn wen maꞌato 
yt topytyk i. Meiũran ti Maria Imepyt 
raꞌyn Iuse tum naꞌyn imepyt pe 
het Iesui e woꞌehakyeraꞌat 
e topusu puo.



Mekewat eꞌat pe poꞌog iwato rakat morekuat Aukutu 
tiꞌatupoꞌoro kahato tesuraraꞌin tomiwan koꞌi wywo 
torannia tawa piaria miitꞌin 
set pehik hamo. Miꞌi 
hawyi torannia 
tuwat raꞌyn 
taꞌatuwatꞌi 

atuwatꞌi taꞌatuetawa piat 
tereset pehik hamo.



Miꞌi pote ti Iuse toto raꞌyn yi Karireia totiat tawa Nasare 
pyi mekewat yi Iuteia kape. Itotiat tawa Perẽi e hap 
saꞌawyꞌi wuat Tawi etawa 
kape. Kat pote Iuse toto 
hewowi Tawi 
emiariru miariru 
pote. Toto 

tuwesetpehik 
hamo Maria wywo. 
Mekewat tehaytuwy wywo. 



Maꞌato miꞌi turan wyti 
Maria imepytꞌa rakatno 
raꞌyn toineꞌen Miꞌi hawyi 
putꞌok iꞌatuꞌe raꞌyn tawa 
Perẽi me turan hirokat 
wemoherep hap 
eꞌat putꞌok e raꞌyn.



Miꞌi hawyi Maria imepyt raꞌyn yian. Miꞌi hawyi tohuwy 
raꞌyn hirokat hit sokpe wo hawyi toiporokpun naꞌyn 
hũria miꞌu eiam me katupono yt 
taꞌatupuẽti i taꞌatueiam taꞌatuket 
hamuat pote. 



Mekewat eꞌat pe tukupteꞌen hũria apykok haria 
iꞌatupotpap kaꞌap hũ ria apykok hap ete. Miꞌi tote ti atipy 
kaipywiat suut hat tuwemoherep taꞌyn 
        wehũria apykok haria kape.
                                            Miꞌi ti 
                                          Tupana 
                                         ẽtyhot hap 
                                           wywo 
                                          tuwemoherep 

            hawyi yne iꞌatuete 
                hẽtyhot kahato.



Miꞌi pote Uweiria koꞌi apykok haria teꞌerokenꞌẽ kahato 
hẽtyhot putꞌok e taꞌatuetiat pote. Miꞌi hawyi atipy 
kaipywiat suut hat toꞌe wehũria 
                   apykok haria pe -Yt 
                                         eweikenꞌẽ 
                                         teiꞌo uipupi 
                                          e iꞌatuepe. 
                                           Katupono 
                                          wakuat sehay 

                                                ahenoi teran
                                               ehepe eimowepiit 
                                        kahato hamo e.
 



Taꞌi yt ehepe yn i uhehay wakuat maꞌato wuatꞌi ywania 
mesuwat yi totiaria mowepiit hap ahenoi e. Pyno mio 
tuwemoherep taꞌyn morekuat Tawi 
                               etawa Perẽi me 

                                              ehehakyeraꞌat 
                                                hat eipotypot 
                                               eikaꞌiwat e.



Pyno ahenoi ehepe aikotã waku eweipuẽti imepyt 
hamuat hap. Pyno waku eweiwat tawa Perẽi kape hawyi 
waku eweikat hũria yat. Miꞌi tote wyti 
                   aru eweipuẽti uiꞌe hap 
                                         ewy sokpe 
                                         wo tosuwy 
                                         pe hũria miꞌu 
                                           eiam me e.



Miꞌi turan teꞌeremoherep taꞌyn mekewat yian miat 
atipy kaipywiat suut hat wywo Tupana 
emiitꞌin typyꞌi kahato raꞌyn aikotã atipy 
                                           piaria 

                                                suraraꞌin sem 
                                               ewy. Miꞌiria ti 
                                           imotypot kahato 
       Tupana taꞌatuwepy puo.



-Waku kahato En. -Uruimotypot kahato En Tupana 
poꞌog ywaiti piat ieineꞌen hat. Katupono 
etum naꞌyn wakuap mesuwat yi 
                          totiaria 

                                                 mowepiit hap.



Miꞌi hawyi atipy kaipywiaria teꞌeraꞌaipok i raꞌyn hawyi 
hũria apykok haria teꞌeroꞌe toꞌope -Toꞌiro watuwat Perẽi 
kape aikotã aipotypot mienoi kapiat aiꞌakasa hamo 
                     iꞌatuꞌe Miꞌi hawyi tuwat raꞌyn meremo hawyi  
                                          taꞌatupuẽti raꞌyn Maria iꞌewyte  
                                                          Iuse . . . 



. . . iꞌewyte hirokat taꞌatupuẽti raꞌyn hũria miꞌu eiam me. 
Taꞌatupuẽti raꞌyn hawyi taꞌatuhenoi raꞌyn Iusueꞌin me 
aikotã atipy kaipywiaria henoi taꞌatuepiat koꞌi hirokat  
                     etiat.



Aipotypot Iesui ti 
tuwemoherep 
taꞌyn mesuwe 
mekewat tawa hit 
Perẽi yi Iuteu pe 
karãpe Eroti 

toineꞌen morekuatno itotiat turan. 
Miꞌi hap eꞌat pe waikiru etiat wemuꞌe 
haria tõꞌẽ tõꞌẽ taꞌatueꞌyi Urienti 
kaipywiaria tawa Ierusarẽi kape 
aikope pyi aat wẽtem hap kaipyi. 



Miꞌi hawyi putꞌok 
iꞌatuꞌe tawa wato 
Ierusarẽi note hawyi 
-Aikope som hirokat 
Aiporekuat 
pakup muat 

iꞌywaĩꞌĩ iꞌatuꞌe itotiaria pe. Aikope 
som tuweꞌywãꞌĩ eiꞌywania Iuteu 
ywania Potypot pakup iꞌatuꞌe. 



Katupono haꞌawyte 
raꞌyn urutaꞌakasa aat 
wẽtem hap kaipyi 
hewaikiru iꞌywaĩꞌĩ hap 
enoi hap urueꞌyi 
tote iꞌatuꞌe. 

Miꞌi pote urutõꞌẽ meikowo 
hewaikiru upi imotypot 
hamuat iꞌatuꞌe.



Tuwat i raꞌyn inapin haria 
hawyi morekuat Eroti 
tiꞌatukay kay aat wẽtem 
hap kaipywiat õꞌẽ haria 
waikiru etiat wemuꞌe haria 
iraꞌyn apo toꞌe migꞌi wo 
iꞌatuepiat hamo -Karapeĩ 
eweiꞌakasa saꞌawyꞌi mekewat 
waikiru e iꞌatuepe. Karapeĩ 
tuwemoherep saꞌawyꞌi 
ehewowi mekewat 
waikiru e.



Miꞌi hawyi taꞌatuhenoi yne 
morekuat Eroti pe hawyi 
toꞌe waikiru etiat wemuꞌe 
haria pe. -Waku eweiwat 
tawa hit Perẽi kape uhytꞌiꞌin 
e. Miꞌi tote o apo eweiꞌe 
kahato Hirokat etiat aikope 
aikope tuwemoherep hap e. 
Miꞌi hawyi eweipuẽti hawyi 
waku ewehenoi uhepe aikope 
toineꞌen hap 
katupono 
areto mono 
imotypot 
hamo e.



Miꞌi hawyi waikiru kuap haria tuwat raꞌyn. Teꞌeruwẽtem 
morekuat yat koro pyi turan teꞌeraꞌakasa i raꞌyn muap 
               upi mekewat waikiru saꞌawyꞌi wuat 
                      aat wẽtem hap kaipywiat. Miꞌi 
                      hawyi ti toto i raꞌyn iꞌatueꞌyian 
                      me teꞌen teꞌen Hirokat ieineꞌen 
                                      hap kape.



Miꞌi hawyi waikiru upi tuwat tawa hit Perẽi kape. Putꞌok e 
waikiru itote hawyi topyhuꞌat Hirokat ieineꞌen hap apy  
              tote. Miꞌi hawyi tuwehytꞌok taꞌyn iꞌyat pe 
                      taꞌatupuẽti taꞌyn hirokat ity Maria 
                      wywo. Miꞌi hawyi 
                       teꞌeruwepỹꞌãtutuk hirokat 
                                    motypot hamo. 



-Waku taꞌatuꞌe hawyi taꞌatumiereto koꞌi taꞌatuꞌapypok 
taꞌyn imehit rakat uru kawiat hawyi taꞌatuium neꞌen 
  neꞌi hirokat pe ikyꞌe hap. Miꞌi hawyi 
     taꞌatuium ikamhigse rakat miwuk 
                     wo ikyꞌe hap.



Miꞌi hawyi mohag hy Mira e hap taꞌatuium hirokat 
motypot haype. Miꞌi hawyi iꞌatumuꞌetu Tupana 
               tiꞌatumowatetup taꞌyn. Mio tã e -Yt 
              eweiꞌaipok teiꞌo morekuat Eroti 
               puo henoi topiat hamo. Miꞌi 
       pote teꞌeraꞌaipok taꞌatueꞌyi 
            kape wẽtup 
       muap upi. 



Miꞌi hawyi Tupana mipoꞌoro 
atipy kaipywiat tuwemoherep 
Iuse muꞌetu hawyi toꞌe 
-Epoĩꞌam no Iuse e. Etioto ro 
hirokat wẽtup yi kape pya 
meiũpe pyi mekewat yi 
Esitu kape ity wywo e. 



Eweipopy ro e katupono ti aru 
morekuat Eroti tikat raꞌyn 
hirokat iꞌauka hamo neꞌi e. 
Waku yi Esitu pe 
eweikupteꞌen.
Meiũran hawyi ahenoi i 
karãpe waku meikowo 
eweiꞌaipok iraꞌyn e atipy 
kaipywiat Iuse muꞌetu.



Miꞌi hawyi Iuse ipoĩꞌam naꞌyn 
wãtym muo hawyi meremo 
Iuse tioto hirokat ity wywo 
teꞌeropopy Esitu kape. Miꞌi 
hawyi morekuat Eroti kuꞌuro 
hap kape tukupteꞌen yi 
Esitu tote aikotã saꞌawyꞌi 
Tupana toꞌe miwan me 
hap ewy -Meiũran ti aru 
Uhaꞌyru

atikay kay yi Esitu kaipyi e 
saꞌawyꞌi wuat Oseia 
miwan me 11.1 pe. 



Maꞌato morekuat Eroti tikuap 
taꞌyn sehaꞌat haria yt topuo i 
teꞌereꞌaipok hawyi ipyꞌahak 
topyhuꞌat. 



Miꞌi hawyi morekuat Eroti 
tiꞌatupoꞌoro raꞌyn tesuraraꞌin 
tawa hit Perẽi kape yne 
itotiaria hirokaria ihainia hit koꞌi 
typy anu pyi iꞌywaĩꞌĩ rakaria 
atuꞌuka yne hamo. 



Iꞌewyte hirokaria ihainia hitꞌin yt 
pya hin i Perẽi kawiat ieineꞌen 
haria typy anu pyi yi kape 
rakaria toiꞌatuuka hamo. 
Katupono typy anu waikiru etiat 
wemuꞌe haria teꞌeraꞌakasa  
                 waikiru kapiat pote.



Miꞌi hawyi yi Esitu pe Iusueꞌin 
tukupteꞌen motꞌi maꞌato 
meiũran morekuat Eroti ikuꞌuro 
   raꞌyn hawyi Tupana tipoꞌoro 
   iraꞌyn temiit atipy kaipyi Iuse 
          kape imuꞌetu yi Esitu 
           piat heineꞌen turan. 



–Epoĩꞌam no Iuse e. Etioto ro 
hirokat ity wywo hawyi 
eweiꞌaipok i ro Isareu ywania 
  eꞌyi kape katupono ti mio  
  hirokat auka teran hat 
          morekuat Eroti ikuꞌuro 
          raꞌyn e atipy kaipywiat 
          suut hat Iuse muꞌetu.



Putꞌok taꞌatuꞌe itote hawyi 
Iuse tikuap taꞌyn 
morekuat Eroti saꞌyru 
Akeirau e hap het rakat 
topyhuꞌat toꞌywot 

saipepiatno heiam 
note aiũpe pyi saꞌawyꞌi iꞌywot 
tiꞌatuuka hirokaria hap tote. Miꞌi pote 
Iuse tokenꞌẽ itotiat toineꞌen hamo.



Miꞌi hawyi imuꞌetu Tupana 
timowatetup Iuse pe 
-Yt ereineꞌen neiꞌo 
meiũpe yi Iuteu pe e 
Tupana Iuse 
muꞌetu. 

Miꞌi pote tuwat i raꞌyn 
mekewat yi Karireia kape iraꞌyn. 
Miꞌi hawyi tukupteꞌen mekewat tawa 
Nasare pe raꞌyn. 



Miꞌi tã ti tuwemoherep 
aikotã saꞌyru tehay 
moherep haria puo 
pywiat imienoi ewy. 
Miꞌi pote wyti 

Iesui Nasare piat iꞌatuꞌe.

Katupono Tupana tiꞌatukyꞌe kahato 
miitꞌin haype tutum Tosaꞌyru wẽtup ok 

takat iꞌatuepe e. Miꞌi pote uwe uwe 
imohey miꞌi haria wyti aru yt ikuꞌuro 

sese i maꞌato wuatꞌi eꞌat pe raꞌyn 
iꞌatuehãite hap toineꞌen 

e Iesui.



Humanu 3:23 Katupono yne ywania yne miitꞌin yt naku i 
nug haria tukupteꞌen. Katupono yne miitꞌin yt Uito ewy hin i 

iꞌatuewaku hap ete are e Tupana ahepiat.

Humanu 6:23 Aiminug saꞌag kaipyi tuut haꞌup aikuꞌuro hap 
aiꞌapiheg hap wuatꞌi eꞌat piat. Tupana wat yt haꞌup takat i 
tutum teꞌen neꞌi wuatꞌi eꞌat piat aheineꞌen hamuat ahepe 

Aipotypot Iesui mohey haria aito pote.

Epereu 9:27 Miꞌi hawyi mio tã e Tupana yne miitꞌin me -Miꞌi 
hap ewy eipe wẽtup mo yn eikuꞌuro hap e. Miꞌi hap ewy 
Uimipoꞌoro Eiporekuat nuat Iesui wẽtup mo yn ikuꞌuro 

eikawiatno yne eiminug saꞌag moweityk hamo e. Miꞌi hawyi 
worohoꞌomoherep wuatꞌi miitꞌin ehamo sio Uhaꞌyru mohey 

haria eipe sio yt hap kuap hamo e.



Ewesu 2:8,9 Maꞌato yt aiminug wakuap kaipyi hin i Tupana 
ahehakyeraꞌat. Taꞌi yt hin i uiwyriaꞌin. Ahewaku hap yt 

putꞌok e hin i Tupana wat hewaku hap ewy are. Aikyꞌe hap 
kaipyi towese hap kaipyi tutum ahehakyeraꞌat hap ahepe. 

Watimohey Iesui hawyi tutum ahepe wuatꞌi eꞌat piat 
aheineꞌen hap yt kat i watunug pykai tutum. Pywo pe ti 

tuwekaipyi tutum watomohey Iesui hawyi are. Pyno yt naku 
i watoꞌe -Uito ti wakuat pote Tupana uhehakyeraꞌat yt naku 

i watoꞌe katupono iꞌaparap haria watoineꞌen Tupana 
wanetup hawe miꞌi tupono yt watuwehakyeraꞌat kuap i.



Humanu 10:9,10 Katupono uwe uwe tuwemoherep towẽ 
pyi iraniaꞌin me -Iesui ti Uikaꞌiwat sese e iꞌewyte topyꞌa pe 
hawyi mio tã e -Iesui woromohey kahato ereineꞌen guꞌuro 
pyi hap miꞌi e hat Tupana miehakyeraꞌat no topyhuꞌat e.

Katupono karãpe aipyꞌa pe watoꞌe -Woromohey En Iesui e 
miꞌi hat pe -Waku pe eweikupteꞌen wuatꞌi eꞌat pe e Tupana 

ahepe. Iꞌewyte uwe uwe tuwemoherep iraniaꞌin me towẽ pyi 
Iesui mohey hat sese uito iꞌewyte Uikaꞌiwat kahato Iesui e 
hat pe Tupana toꞌe -Woroehakyeraꞌat en wuatꞌi eꞌat pe e.

Iuwãu 3:16,17 Katupono Tupana tiꞌatukyꞌe kahato miitꞌin 
haype tutum Tosaꞌyru wẽtup ok takat iꞌatuepe e. Miꞌi pote 

uwe uwe imohey miꞌi haria wyti aru yt ikuꞌuro sese i maꞌato 
wuatꞌi eꞌat pe raꞌyn iꞌatuehãite hap toineꞌen e Iesui. Taꞌi 

Tupana tipoꞌoro Tosaꞌyru miitꞌin ehakyeraꞌat hanuat sese. 
Taꞌi yt miitꞌin atumaꞌat yt hamo i Tupana tipoꞌoro Tosaꞌyru e.



1 Iuwãu 5:11-13 Mio tã e aipyꞌa pe -Tupana tum naꞌyn 
uhepe Tosaꞌyru. Miꞌi pote areineꞌen naꞌyn wuatꞌi eꞌat 

piatno watoꞌe aiwepe. Pywo pe ti rat uwe uwe topyhuꞌat 
Tupana Saꞌyru eiam mo miꞌi hat yn toineꞌen wuatꞌi eꞌat pe 
maꞌato uwe uwe yt Tupana Saꞌyru yt eiam mo i miꞌi hat yt 
kat i heineꞌen wuatꞌi eꞌat piat hamuat hap. Eipe ti Tupana 

Saꞌyru mohey haria sese eipe. Miꞌi pote atikyꞌesat 
eweikuap eweikupteꞌen wuatꞌi eꞌat piat hamuat hap. Miꞌi 

hap kuap hamo atiwan mesuwat uimiwan ehepe. 

